
BiH  i  Hrvatska  otpočinju
pregovore  o  Trgovinskom
sporazumu
Bosna i Hercegovina i Republika Hrvatska su juče otpočele
zvanične  pregovore  o  Trgovinskom  sporazumu  između  dvije
zemlje.

OHR pozdravlja početak ovih pregovora i izražava nadu da će
oni biti uspješni.

Pregovori  su  održani  u  Zagrebu.  U  delegaciji  Bosne  i
Hercegovine su bili ministar vanjske trgovine i ekonomskih
odnosa, Mirsad Kurtović, kojeg je imenovao član Predsjedništva
Alija Izetbegović, i potpredsjedavajući Vijeća ministara Neven
Tomić, imenovan od strane člana Predsjedništva Ante Jelavića.
Treći  član  delegacije,  ministar  za  ekonomske  odnose  sa
inostranstvom  Republike  Srpske,  Savo  Lončar,  kojeg  je
imenovao   predsjednik  Živko  Radišić,  bio  je  spriječen  da
prisustvuje  ovom  sastanku  zbog  sjednice  Vlade  Republike
Srpske. Zamjenik Visokog predstavnika za ekonomska pitanja,
Didier Fau, bio je u pratnji delegacije Bosne i Hercegovine.

Delegaciju Hrvatske je predvodio Ministar gospodarstva Nenad
Porges, a u njoj su bili predstavnici Ministarstva vanjskih
poslova.

Dvije delegacije su vodile preliminarne razgovore o proceduri
i  osnovnim  principima  Trgovinskog  sporazuma.  Takođe  je
razmatrana mogućnost  slobodne trgovinske zone između dvije
zemlje. OHR bi uspostavljanje slobodne trgovinske zone smatrao
značajnim elementom za ekonomski razvoj Bosne i Hercegovine,
kao i cijele regije.

Ministar Porges je izrazio nadu da bi pregovori mogli biti

okončani u junu ove godine.


